
Shri Virabhadra Kavacham

శ్రీవీరభద్రకవచమ్ 

ఓం అస్య శ్రీ వీరభద్రకవచమహామన్త్రస్య   పశుపతి ఋషిః
అనుష్టుప్ఛన్దః  , శ్రీభద్రకాలీసమేత   వీరభద్రో దేవతా,

హ్రాం  బీజం హ్రీం  శక్తిః  క్లీం  కిలకం, శ్రీభద్రకాలీసమేత 
వీరభద్రేశ్వరప్రసాదసిద్ధ్యర్థే    జపే వినియోగః ॥
ధ్యానమ్ -

రుద్రరౌద్రావతారం   హుతబహునయనం చోర్ధ్వకేశం  సుదంష్ట్రం
వ్యోమాఙ్గం  భీమరుపం కిణికిణిరమసజ్వాలమాలా వృతాఙ్గమ్  ।

భూతప్రేతాధినాథం  కరకమలయుగే ఖడ్గపాత్రే  వహన్తం
వన్దే లోకైకవీరం  త్రిభువనవినుతం  శ్యామలం వీరభద్రమ్  ॥

అథ కవచమ్ -

ఓం లలాటం వీరభద్రం  వ్యాచ్చక్షుషీ చోర్ధ్వకేశభృత్  ।
భ్రూమధ్యం  భూతనాథోవ్యాన్నాసికాం విరవిగ్రహః  ॥ ౧॥
కపాలీ కర్ణయుగలం  కన్ధరం  నీలకన్ధరః  ।
వదనం భద్రకాలీశో  చుబుకం చన్ద్రఖణ్డభృత్   ॥౨॥
కరౌ పాశకరః పాతు బాహూపాతు మహేశ్వరః ।
ఊరుస్థలం  చోగ్రదంష్ట్రాఽఽనన్దాత్మా    హృదమ్బుజమ్ ॥ ౩॥
రుద్రమూర్తిర్నాభిమధ్యం  కటిం మే పాతు శూలభృత్ ।
మూర్ధానం  పఞ్చమూర్ధా వ్యాన్నిటలం నిర్మలేన్దుభృత్  ॥ ౪॥
కపోలయుగ్మం కాపాలీ జిహ్వాం మే జీవనాయకమ్ ।
స్వసద్వయం పశుపతిలిఙ్గం  మే లిఙ్గరూపధృత్  ॥ ౫॥
సర్వాఙ్గులీః  సర్వనాథో నఖన్మే నాగభూషణః ।
పార్శ్వయుగ్మం శక్తిహస్తో  సర్వాఙ్గం  దేవవల్లభః  ॥౬॥
సర్వకార్యేషు మాం పాయాత్ భద్రకాలీ  మనోహరః ।

బ్రహ్మరాక్షసపైశాచవేతాలరణభూమిషు   ॥ ౭॥
సర్వేశ్వరః సదా పాతు సర్వదేవమదాపహః ।
శీతోష్ణయోశ్చాన్ధకారే   నిమ్నోన్నతభువిస్థలే  ॥౮॥
కణ్టకేష్వపి  దుర్గేషు  పర్వతేఽపి చ దుర్గమే  ।
శస్త్రాస్త్రముఖభల్లూకవ్యాఘ్రచోరభయేషు     చ ॥౯॥
రాజాద్యుపద్రవేచైవ   పాయాచ్ఛరభరూపధృత్ ।
య ఏతద్వీరభద్రస్య  కవచం పఠతేన్నరః !
షోడశమ్బత్యుభయం ముక్త్వా సుఖం ప్రాప్నోతి  నిశ్చయమ్ ॥ ౧౦॥
మోక్షార్థీ మోక్షమాప్నోతి ధనార్థీ లభతే ధనం !

విద్యార్థీ లభతే విద్యాం జయార్థీ జయమాప్నుయాత్ !!

దేహాన్తే శివసాయుజ్యమవాప్నోతి న సంశయమ్ ।
ఏతత్కవచమీశాని న దేయం యస్య కస్య చిత్ ॥ ౧౧॥
సుకులీనాయ శాన్తాయ శివభక్తీ రతాయ చ ।
శిష్యాయ గురుభక్తాయ దాతవ్యం పరమేశ్వరీ ॥ ౧౨॥
తవసస్నేహాన్మయా ప్రోక్తమేతత్తే   కవచం మహత్ ।
గోపనీయం ప్రయత్నేన  త్వయైవం  కులసున్దరీ  ॥ ౧౩॥
॥ ఇతి శ్రీవీరభద్రకవచం   సమ్పూర్ణమ్  ॥

Note:

Originally, it was mentioned in colophone that

this kavacham is from AkAshabhairavakalpa in

chatvAriMshat paTalaH. However, it is not

readily found in printed AkAshabhairavakalpa.

